
        
            
                
            
        

    
	བྱམས་མ་ཆེན་མོ་རྩ་བའི་འབུམ་བཞུགས་སོ།།

	 

	སྨྱུག་མཛེས་འཕྲུལ་དེབ།

	ཁྱུང་སྨྱུག་མཛེས་ཀྱིས་ཀོ་རྒྱལ་དགོན་དུ་བཟོས།

	སྤྱིའི་དེབ་གྲངས་༢༣པ།

	༢༠༡༥ ལོའི་ཟླ་བ་༦ པའི་ཚེས་༩ཉིན་ནས་བཟོས།

	
འཕྲུལ་བསྒྱུར་གསལ་གླེང་།

	དེ་ཡང་རིགས་སོ་སོའི་ཤེས་བྱ་རིག་པའི་གཞུང་ལུགས་སོགས་ནི་རང་ཉིད་གནས་གཞི་ཡང་དག་པ་ཞིག་ཡོད་དགོས་ལ། ང་ཚོ་སྟེ་འཕྲུལ་ངག་བདེན་པ་གཡུང་དྲུང་བོན་གྱི་ཤེས་བྱ་རིག་པའི་གཞུང་ལུགས་འདི་དག་འཇིག་རྟེན་གྱི་ཁམས་འདིར་གནས་ཤིང་འཚོ་དགོས་པ་ཡིན་ལ། དེ་ལྟར་གནས་ཤིང་དར་དགོས་ན་སྤྱི་ཚོགས་དེ་དང་འཁོར་ཡུག་དེར་འཚམས་དགོས་པ་ཞིག་ངེས། དེའི་ཕྱིར་དུས་རབས་འདིར་རིགས་སོ་སོའི་ལུགས་ཀྱི་ཐུན་མོང་དང་ཐུན་མིན་གྱི་རིག་གནས་རྣམས་ནི་སྤྱི་ཚོགས་འདི་དང་འཚམས་ཅི་ཐུབ་ཀྱི་སྒོ་ནས་འགྲེམ་སྤེལ་བྱེད་བཞིན་མཆིས། འོ་ཅག་བོན་པོར་མཚོན་ན་བྱེད་སྲོལ་འདིར་ཡར་ལྟོས་བྱེད་དགོས་པའི་གནས་སུ་མཆིས་ཤིང་། སྤྱིར་སངས་རྒྱས་གཡུང་དྲུང་བོན་གྱི་བསྟན་པ་ནི་སེམས་ཅན་ཀྱི་ཕན་བདེའི་ཆེད་དུ་ཡིན་ལ། སེམས་ཅན་ལ་ཕན་བདེ་བསྐྲུན་པར་སེམས་ཅན་དང་མཉམ་གནས་བྱེད་དགོས་པ་ཡིན། ད་ཆའི་སྤྱི་ཚོགས་འདིར་གནས་དགོས་ནའང་སྤྱི་ཚོགས་འདི་དང་མཐུན་དགོས་པ་ལས། བྱ་རོག་དཀར་པོའི་དཔེ་ལྟར་གྱུར་ན་སྤྱི་ཚོགས་འདིར་ཕན་བདེ་བསྐྲུན་རྒྱུ་ཅི་སྨྲོས་ཏེ། རང་ཉིད་ཀྱི་འཚོ་གནས་ལ་དཀའ་ཁག་འབྱུང་ངེས་ཤིག་ཀྱང་རེད། དེས་ན་ཆོས་ལུགས་གཞན་པ་ཚོས་བྱེད་སྲོལ་ལ་ཡར་ལྟོས་ཀྱི་སྒོ་ནས། སྨྱུག་མཛེས་འཕྲུལ་དེབ་ཅེས་པའི་འཕྲུལ་བསྒྱུར་ལས་གཞི་ཞིག་གཉེར་བ་ཡིན་ལ། ལས་གཞི་འདི་བདག་ལ་མཚོན་ན་སྐྱེས་སྦྱོང་གི་ཤེས་ཡོན་ཅི་ནས་ཀྱང་ཞན་པས་དཀའ་བའི་གནས་སུ་གྱུར། ཡིན་ཡང་དཀའ་ངལ་འདི་དག་དང་འཚམས་པའི་གྲུབ་འབྲས་ཤིག་ལ་རེ་བསྒུག་གི་ངང་ནས་འདི་ལྟར་བསྒྱུར་བསྐྲུན་བྱེད་པ་ཡིན་ནོ། །སླད་ཆར་ཡང་དཔེ་དཀོན་དང་། དགོས་གལ་བའི་དཔེ་ཆ། གཞན་ཁྲིམས་མཐུན་ལུགས་མཐུན་གྱི་སྒོ་ནས་མི་སྒེར་སོ་སོའི་རྩོམ་ཡིག་སོགས་འཕྲུལ་དེབ་ཏུ་བསྒྱུར་རྒྱུའི་རོགས་པའང་བྱེད་ངེས་ཡིན། འཕྲུལ་དེབ་འདིར་ནོར་འཕྲུལ་ཡོད་སྲིད་པའི་དེ་ལུགས་ཀྱི་སློབ་སྟོན་གནང་བའི་རེ་བ་དང་བཅས་ཁྱུང་སྨྱུག་མཛེས་ཀྱིས་ཀོ་རྒྱལ་དགོན་དུ་བྲིས།།

	 

	དཀར་ཆག

	
 

	འཕྲུལ་བསྒྱུར་གསལ་གླེང་།

	ལེའུ་དང་པོ་ཞིང་ཁམས་བཞིན་དུ་བསྟོད་པ།

	ལེའུ་གཉིས་པ་ཕན་ཡོན་བསྟན་པ།

	ཁམས་བརྒྱད་གཏན་ལ་ཕབ་པའི་འབུམ་བསྟན་པ།

	ལེའུ་གསུམ་པ་སྲིད་པའི་ཁམས་མི་སྐྱེ་མི་འགག་བསྟན་པ།

	ལེའུ་བཞི་པ་རྒྱུན་ཁམས་ནམ་མཁའི་རང་བཞིན་ཅན་བསྟན་པ།

	ལེའུ་ལྔ་པ་ཡོད་ཁམས་ཤེས་རབ་གསལ་བ་བསྟན་པ།

	ལེའུ་དྲུག་པ་མེད་ཁམས་ཀུན་གྱི་ཡུམ་གཅིག་མ་བསྟན་པ།

	ལེའུ་བདུན་པ་སོ་སོའི་ཁམས་སྐྱེ་མེད་དབྱིངས་བསྟན་པ།

	ལེའུ་བརྒྱད་པ་རིག་པའི་ཁམས་གསལ་བའི་འོད་བྱུང་ཞིང་དུ་བསྟན་པ།

	ལེའུ་དགུ་པ་དབྱིངས་ཁམས་བསྟན་པ།

	ལེའུ་བཅུ་པ་མཉམ་པའི་ཁམས་གྱུར་པ་མོ་བསྟན་པ།

	ལེའུ་བཅུ་གཅིག་པ་དགེ་རྒྱས་ཚོགས་ཆེན་རྫོགས་པའི་འབུམ་བསྟན་པ།

	ལེའུ་བཅུ་གཉིས་པ་ཚུལ་ཁྲིམས་རྣམ་དག་འདུལ་བའི་འབུམ་བསྟན་པ།

	ལེའུ་བཅུ་གསུམ་པ་གཡུང་དྲུང་ས་བཅུ་ལམ་འབུམ་བསྟན་པ།

	ལེའུ་བཅུ་བཞི་པ་ཡེ་གཤེན་བཀོད་པ་དོན་འབུམ་བསྟན་པ།

	སྤྱོད་པ་མས་འཛེག་བསྟན་པ།

	ལྟ་བ་ཡས་ཕུབ་བསྟན་པ།

	གཞི་སྙིང་རྗེ་ཆེ་ལ་བླངས་པ་བསྟ་པ།

	ཐམས་ཕ་རོལ་ཕྱིན་བཅུ་བསྟན་པ།

	བྱམས་མ་ཆེན་མོ་ལ་ཁམས་བརྒྱད་ཀྱི་ངོས་ནས་བསྟོད་པ།

	དགེ་རྒྱས་འབུམ་གྱི་ཞིང་ཁམས་སྣང་བའི་ངོས་ནས་བསྟོད་པ།

	རྣམ་དག་ཚུལ་ཁྲིམས་འདུལ་བའི་འབུམ་གྱི་སྒོ་ནས་བསྟོད་པ།

	གཡུང་དྲུང་ས་བཅུ་ལམ་འབུམ་གྱི་སྒོ་ནས་བསྟོད་པ།

	ཡེ་གཤེན་བཀོད་པ་དོན་འབུམ་གྱི་སྒོ་ནས་བསྟོད་པ།

	

	
ལེའུ་དང་པོ་ཞིང་ཁམས་བཞིན་དུ་བསྟོད་པ།

	ཞང་ཞུང་སྐད་དུ། ཨེར་སངས་སླེ་སྨི་ཇུ་ཙེ་ཤེ་ཏི་བྷ། བོད་སྐད་དུ། བྱམས་མ་ཆེན་མོ་རྩ་བའི་འབུམ། ཡུམ་ཆེན་མོ་ཤེས་རབ་བྱམས་མ་ལ་ཕྱག་འཚལ་ལོ། །ཨཱོྃ་མི་སྐྱེ་མི་འགག་ནམ་མཁའི་རང་བཞིན་ཅན། །ཤེས་རབ་གསལ་བ་ཀུན་ཀྱི་ཡུམ་གཅིག་མ། །སྐྱེ་མེད་དབྱིངས་ནས་གསལ་བའི་འོད་ཕྱུང་ཞིང་། །ཐམས་ཅད་ཐུགས་རྗེའི་མགོན་དུ་གྱུར་པ་མོ། །བ་གའི་ཀློང་ནས་སྣ་ཚོགས་གཞི་འཛིན་ཞིང་། །མ་ཆགས་པད་མོ་གཉིས་མེད་ཐབས་དང་ལྡན། །ཐུགས་རྗེའི་གཙོ་མོ་ཐུགས་རྗེའི་བདག་ཉིད་ཅན། །འགྱུར་མེད་ཏིང་འཛིན་གཡུང་དྲུང་བསམ་གཏན་མཆོག །ཐོགས་མེད་བརྩོན་འགྲུས་གསལ་འཁྱུག་འོད་དང་ལྡན། །རྣོ་དབལ་དྲག་ཤུལ་སྐྱེ་ཤིའི་རྩ་བ་གཅོད། །བྱམས་སྙོམས་སྨོན་ལམ་མི་འགྱུར་རེ་དོགས་མེད། །མ་བརྩལ་ལྷུན་གྲུབ་རྩལ་ཆེན་སྟོབས་དང་ལྡན། །བདེ་ཆེན་བཟོད་པའི་འགོག་པ་བྱུང་ཚོར་མེད། །མི་གཡོ་མི་འཁྲུགས་སྤྱོད་ཚུལ་ཁྲིམས་དང་ལྡན། །འགྱུར་མེད་གཡུང་དྲུང་སྲིད་གསུམ་ཕྱག་རྒྱའི་བདག །རྫུ་འཕྲུལ་ཐབས་ཆེན་སྲིད་གསུམ་གཙོ་མོ་ཆེ། །གསལ་བ་ཡེ་ཤེས་མ་བསྒྲིབས་མཁའ་ལ་ཤར། །སྲིད་པ་མི་འགྱུར་གཡུང་དྲུང་བདུད་ལས་རྒྱལ། །མ་རྨོངས་རིག་པ་གསལ་བའི་གཙོ་མོ་ཆེ། །དངོས་མེད་སྒྲ་སྙན་སྣང་བའི་ཡུལ་ལས་འདས། །བཀྲ་གསལ་པད་མའི་གདན་མཆོག་ལྷུན་ལ་རྫོགས། །གསལ་བ་འོད་ལྡན་མི་ནུབ་རྒྱལ་མཚན་སྐུ། །ཡིད་བཞིན་ནོར་བུ་རིན་ཆེན་གཏེར་བརྒྱད་འཆང་། །ཕྱག་རྒྱ་གར་ཐབས་གཉིས་མེད་དོན་ལ་བསྒྱུར། །ཐུགས་ཉིད་མི་གཡོ་མཚན་མའི་ཡུལ་ལས་འདས། །དབུ་རྒྱན་ཐོད་ལྡིང་ཞུ་ཤམ་པྲོག་དང་བཅས། །སྐྱོན་རྣམས་གཞི་བཅོམ་དག་པ་ཁྲུས་ཀྱི་ཆུ། །རོ་ལེན་བཅུད་བསྡུས་ལེབ་རྒན་འབར་བའི་ལྗགས། །སྒྲ་རྒྱལ་དུང་ཅན་མྱ་ངན་མེད་པའི་གསུང་། །དབང་བསྒྱུར་འཁོར་ལོ་ཐུགས་རྗེའི་རྫུ་འཕྲུལ་ཞབས། །ཐུགས་རྗེའི་ལྕགས་ཀྱུས་ཉོན་མོངས་འདམ་ནས་འདྲེན། །དྲི་ཞིམ་ངད་ལྡན་རྒྱུན་མེད་དབྱིངས་ལ་ཐིམ། །ཇིགས་མེད་ཕྱག་ནི་བཀྲ་ཤིས་དོན་གྱི་ཉ། །རྒྱུན་མེད་ཕྱག་ནི་བདུད་རྩི་བུམ་པའི་མགུལ། །དུག་འདུལ་རེ་ཤག་ནག་མོ་ཡོངས་ཀྱི་གཙོ། །དམིགས་མེད་སྦྱིན་པ་མ་གོད་ཡོངས་ལ་ཁྱབ། །ཕྱག་དང་ཞབས་ལ་སྤྲུལ་པ་བཞི་དང་ལྡན། །ཐམས་ཅད་ཀུན་འདུལ་སྐྱེ་མེད་བོན་གྱི་སྐུ། །ས་ཏྲིག་ཨེར་

ལེའུ་གཉིས་པ་ཕན་ཡོན་བསྟན་པ།

	ལེའུ་བཞི་པ་རྒྱུན་ཁམས་ནམ་མཁའི་རང་བཞིན་ཅན་བསྟན་པ།

	 

	དེ་ནས་སྟོན་པས་ཡང་གསུངས་པ། རྒྱུན་ཁམས་དོན་དགུས་བསྟན་པ་ནི། ཚིག་ནི་ནམ་མཁའི་རང་བཞིན་ཅན་ནོ། །དོན་ནི་བོན་ཐམས་ཅད་འགག་པ་མེད་པའོ། །ཁམས་ནི་རིན་ཆེན་རྒྱུན་གྱི་ཁམས་སོ། །སྐུ་ནི་བོན་སྐུའི་བདག་རྐྱེན་སྟོན་པའོ། །རྒྱུ་དང་འབྲས་བུ་ནི་གོང་དང་མཚུངས་སོ། །མཐའ་ནི་རྒྱུན་དུ་གནས་པས་འགག་པའི་མཐའ་ཡོད་དམ་ཞེ་ན། ནམ་མཁའི་རང་བཞིན་ཅན་ཞེས་པས་འགག་པའི་མཐའ་དང་བྲལ་བར་སྟོན་ཏེ། ནམ་མཁའ་རིན་པོ་ཆེ་ལ་འགག་པ་མེད་པའི་ཕྱིར། སྲིད་པ་རིན་པོ་ཆེ་ལས་སོགས་ཐམས་ཅད་ལ་འགག་པ་མེད་དེ། ནམ་མཁའི་རང་བཞིན་ཅན་ཞེས་བྱ་བར་སྟོན་པའོ། །འབྲེལ་བའི་ཚིག་ནི་གོང་དུ་བསྟན། དོན་ནི་སྲིད་ཁམས་རྒྱུན་ཁམས་གཉིས་དོན་དང་གཏན་ཚིགས་སུ་ཡོད་དེ། སྲིད་ཁམས་ནས་དོན་སྐྱེ་བ་མེད་པ་སྟོན་པ་ལ། རྒྱུན་ཁམས་ནས་གཏན་ཚིགས་སྣང་བ་རིན་པོ་ཆེ་ལས་སོགས་སྟོན་པའོ། །དེ་ནས་རྒྱུན་ཁམས་ཀྱི་ལེ་འུའི་དོན་ནི། ཕྱོགས་གཅིག་པར་ནམ་མཁའི་རང་བཞིན་ཅན་ཁོ་ན་སྟོན་ཏེ། སྲིད་པ་དང་། བསྐལ་པ་དང་། སྣང་བ་དང་། སྟོང་པ་དང་། སོ་སོ་དང་། རིག་པ་དང་། དབྱིངས་དང་། མཉམ་པ་རིན་པོ་ཆེ་བསྟན་པའི་ལེའུ་འོ། །ཁམས་བརྒྱད་པོ་དེ་མཐའ་བརྒྱད་དང་བྲལ་བ་ནི་རིམ་པ་བཞིན། སྐྱེ་བ་དང་། འགག་པ་དང་། སྣང་བ་དང་། སྟོང་པ་དང་། སྤྲོས་པ་དང་། བསྡུས་པ་དང་། རྟག་པ་དང་། ཆད་པའི་མཐའ་བརྒྱད་དང་བྲལ་བའོ། །བྱམས་མ་ཆེན་མོ་རྩ་བའི་འབུམ་ལས། རྒྱུན་གྱི་ཁམས་ནམ་མཁའི་རང་བཞིན་ཅན་དུ་བསྟན་པའི་ལེའུ་སྟེ་བཞི་པའོ།།

	ལེའུ་ལྔ་པ་ཡོད་ཁམས་ཤེས་རབ་གསལ་བ་བསྟན་པ།

	དེ་ནས་ཡོད་པའི་ཁམས་ལ་དོན་དགུས་བསྟན་པའི་ཚིག་ནི། ཤེས་རབ་གསལ་བའོ། །དོན་ནི་སྟོང་པའི་མཐར་མི་ལྷུང་བའོ། །ཁམས་ནི་ཡོད་པའི་ཁམས་སོ། །སྐུ་ནི་རྫོགས་པའི་སྐུའོ། །རྫོགས་སྐུ་བོན་དུ་འཆད་པ་ལ། སྣང་བ་ཚུལ་ཁྲིམས་ལ་སོགས་པ། སྤྱོད་པའི་བོན་མི་རིགས་སེམས་ན། གཟུགས་སྐུ་ནི་རྒྱུ་བསོད་ནམས་ཚོགས་ལས་འབྱུང་བའོ། །འབྲས་བུ་ནི་སྒོམ་པ་རྣམ་པར་དག་པ་སྟེ། རྫོགས་སྐུ་ནི་ཏིང་འཛིན་ཁོ་ན་ལ་ལོངས་སྤྱོད་པ་སྟེ། མཐའ་ནི་ཡོད་པར་བསྟན་པའི་སྣང་བའི་མཐའ་ཡོད་དམ་ཞེ་ན། ཤེས་རབ་གསལ་བ་ཞེས་པ་སྣང་བའི་མཐའ་དང་བྲལ་བ་སྟེ། ཅི་སྙེད་མཁྱེན་པ་ལ་ཡོད་པར་གདགས་སོ། །འབྲེལ་བ་གཉིས་ལས་ཚིག་གི་འབྲེལ་བ་ནི། ཤེས་རབ་གསལ་བ་ཀུན་གྱི་ཡུམ་གཅིག་མ་ཞེས་ཡོད་པའི་ཁམས་དང་། མེད་ཁམས་གཉིས་ཚིག་གཅིག་གིས་བསྡུས་པའོ། །དོན་གྱི་འབྲེལ་བ་ནི། ཚིག་དེ་གཉིས་ཀ་རྫོགས་པའི་སྐུ་ཤས་ཆེར་བསྟན་པའོ། །དེ་ནས་ཡོད་ཁམས་ཀྱི་ལེའུའི་དོན་ནི་གསུམ་སྟེ། ཤེས་པ་ཁོ་ནའི་ལེའུ་གཉིས་ནི་མྱ་ངན་ལས་འདས་པ་དང་། མི་དམིགས་པ་ལ་མི་འགྱུར་བའོ། །ཤེས་རབ་ཀྱི་ལེའུ་བཅུ་ནི་སྦྱིན་པ་ནས་ཤེས་རབ་བར་ཡོད་པར་ནི་ལྡན་པ་བཅུའོ། །གསལ་བ་ཁོ་ན་བསྟན་པའི་ལེའུ་གཉིས་ནི། སེམས་ཉིད་རྣམ་དག་དང་དོན་དྲུག་འབྲེལ་བ་རྣམ་དག་གོ། །བྱམས་མ་ཆེན་མོ་རྩ་བའི་འབུམ་ལས། ཡོད་ཁམས་ཤེས་རབ་གསལ་བ་བསྟན་པའི་ལེའུ་སྟེ་ལྔ་པའོ།།

	ལེའུ་དྲུག་པ་མེད་ཁམས་ཀུན་གྱི་ཡུམ་གཅིག་མ་བསྟན་པ།

	 

	དེ་ནས་མེད་པའི་ཁམས་ལ་དོན་དགུ་བསྟན་པ་ནི། དང་པོ་ཚིག་ནི་ཀུན་གྱི་ཡུམ་གཅིག་མའོ། །དོན་ནི་མཚན་མ་དངོས་པོ་འབྱུང་བ་མེད་པའོ། །ཁམས་ནི་ཅི་ཡང་མེད་པའི་ཁམས་སོ། །སྐུ་ནི་རྫོགས་པའི་སྐུ་རྟོགས་པའི་ཡེ་ཤེས་བསྟན་པའོ། །རྒྱུ་གཉིས་ནི་གནས་འགྱུར་གྱི་རྒྱུ་ནི་ཡིད་ཀྱི་རྣམ་པར་ཤེས་པའོ། །ངོ་བོའི་རྒྱུ་ནི་བསོད་ནམས་དང་ཡེ་ཤེས་ཡ་མ་བྲལ་བའོ། །མཐའ་ནི་མེད་པར་བསྟན་པས་སྟོང་པའི་མཐའ་ཡོད་དམ་ཞེ་ན། ཀུན་གྱི་ཡུམ་གཅིག་མ་ཞེས་བྱ་བ་ལ། ཀུན་སྟོང་པ་དང་སྙིང་རྗེ་མ་ཡུམ་གཅིག་རོ་མཉམ་པས། སྟོང་པའི་མཐའ་དང་བྲལ་བའོ། །འབྲས་བུ་ནི། སྒོམ་པས་རྫོགས་སྐུ་རྟོགས་པའི་ཡེ་ཤེས་བོན་གྱི་སྐུ་ཐོབ་པར་སྟོན་པའོ། །འབྲེལ་བ་ལ་གཉིས་ཏེ། ཚིག་ནི་གོང་དུ་ཡོད་ཁམས་སུ་བསྟན། དོན་གྱི་འབྲེལ་བ་ཅི་ལྟ་བ་དང་། ཅི་སྙེད་མཁྱེན་པའི་ཡེ་ཤེས་ཡིན་པས། ཡུལ་ཤེས་གཉིས་ལ་ལྟོས་པས་ཕར་བབ་ཚུར་ཧྲིལ་བདག་ཉིད་གཅིག་པའོ། །དེ་ནས་མེད་ཁམས་ལེའུ་བཅུ་པ་ནི། བྱར་མེད་བླ་མེད་གཡོ་བ་མེད་པ་དང་། ཟག་མེད་ཀུན་མཁྱེན་སྟོང་པ་དང་། རྟོག་མེད་དེ་བཞིན་གསལ་བ་དང་། གསལ་ལ་རང་བཞིན་མེད་པའི་ལེའུར་བཤད་པའོ། །བྱམས་མ་ཆེན་མོ་རྩ་བའི་འབུམ་ལས། མེད་ཁམས་ཀུན་གྱི་ཡུམ་གཅིག་མ་བསྟན་པའི་ལེའུ་སྟེ་དྲུག་པའོ།།

	གཉིས་པ་ཚོགས་བསག་པ་ནི། རྒྱུ་བསོད་ནམས་དང་འབྲས་བུ་ཡེ་ཤེས་གཉིས་ལས། རྒྱུ་ཚོགས་དད་གུས་མཆོག་ལྡན་པས། གཡུང་དྲུང་སེམས་དཔའི་དོན་འབུམ་བཞིན་འདུས་བྱས་རིན་ཆེན་མཎྚལ་དུ། ཡོ་བྱད་ལྷ་དང་གཤེན་གྱི་ལོངས་སྤྱོད་ཐམས་ཅད་བཤམས་ནས། གཡུང་དྲུང་རྣམ་པར་དག་བཞིན་དུ། དང་པོ་སྤྱན་འདྲེན་དགྱེས་པ་བསྐྱེད། བཞུགས་སུ་གསོལ། བྱིན་འབེབས་ཕྱག་ཀྱང་འཚལ། སྡིག་བཤགས་ཡི་རངས་འཁོར་ལོ་བསྐུལ། ཁྲུས་གསོལ་མཆོད་འབུལ་སྐུ་ཡང་བསྟོད། གསུང་བསྒྲུབ་ཐུགས་སྐུལ་ཡོན་ཏན་བརྗོད། ལས་བཅོལ་བཀྲ་ཤིས་སྨོན་ལམ་གདབ། མཆོད་པ་ཆ་དགུ་ཡོངས་ལ་འགྱེད། དེ་དག་འདུས་བྱས་ཡིན་མོད་ཀྱང་། འདུས་མ་བྱས་པའི་གཡུང་དྲུང་སེམས། གོང་དུ་བསྟན་བཞིན་ཡེ་ཤེས་ཀྱི་ཚོགས་ལ་གནས་པར་བྱའོ།།

	གསུམ་པ་སྤྱོད་པ་ཟབ་མོ་ལ་བསླབ་པ་ནི། སྤྱིར་གཡུང་དྲུང་སེམས་དཔའི་བསླབ་པ་སུམ་བརྒྱ་དྲུག་ཅུ། ཁྱད་པར་བརྒྱ་དང་རྩ་བརྒྱད་དང་། བསྡུས་པ་ཉི་ཤུ་རྩ་བརྒྱད་ལ་ཡང་དག་པར་བསླབ་ཅིང་། ཡོངས་སུ་བསྡུས་པའི་སེམས་བསྐྱེད་མ་བཞི་ནི། འཁོར་བའི་བོན་རྣམས་འཁོར་བ་ལ་གནས་པར་མི་བྱ་སྟེ། འཁོར་བ་སྡུལ་བསྔལ་གྱི་རང་བཞིན་འདི་ལ་། ཤེས་རབ་ཀྱིས་སྡུག་བསྔལ་དུ་ཤེས་པས། སྲིད་པ་ལ་གནས་པར་མི་བྱ་སྟེ། ཆགས་པའི་ཉོན་མོངས་པ་དྲུག་ཅུ་སྤོང་། འཁོར་བའི་བོན་རྣམས་ལ་འཁོར་བ་ལ་གནས་པར་མི་བྱ་བ་ནི། མ་རིག་པའི་མུན་པ་ཉིང་འཁྲུལ་དུ་ཤེས་པས། རིག་པའི་ཡེ་ཤེས་བདག་མེ་དལ་འབྱངས་ནས། མ་རིག་པ་ཆེན་པོ་བཅུ་དྲུག་སྤོང། འཁོར་བའི་བོན་རྣམས་ཀྱིས་འཁོར་བ་ལ་གནས་པར་མི་བྱ་བ་ནི། ཐེག་དམན་པ་རང་ཉིད་ཞི་བདེར་གཉེར་བ་ནི། དམྱལ་བར་གནས་པས་ཀྱང་སངས་རྒྱས་ལ་རིང་སོང་བས། ཐུགས་རྗེ་ཞི་ལ་མི་གནས་པར་འཁོར་བ་མ་སྟོང་བར་དུ་འགྲོ་དོན་བྱེད་ནས། རང་དོན་དང་བདག་ཏུ་ལྟ་བ་དང་། དམན་པའི་ཐེག་པ་ལ་སོགས་པ་ངན་སྤྱོད་ལྔ་བཅུ་རྩ་གསུམ་སྤོང་། རྣམ་པར་བྱང་བ་མྱ་ངན་ལས་འདས་པ་ཡང་དག་པའི་དོན་སྤྱོད་ཅིང་སྤྱད་པར་བྱ་བ་ནི། བླ་ན་མེད་པ་འདི་ཉིད་ཡོངས་སུ་མི་དོར་བར་བྱ་བ་ནི། འཁོར་བའི་ཕྱོགས་བཞི་བཅུ་རྩ་དྲུག ལྟ་ལོག་ཕྱོགས་དྲུག་ཅུ་རྩ་དྲུག བདུད་ཀྱི་ལས་སྤྱོད་བཅུ་བདུན། དམན་པའི་ལྟ་སྤྱོད་བརྒྱད་ཅུ་རྩ་བརྒྱད། དེ་ལ་སོགས་པ་ཐམས་ཅད་སྦྱོང་ནས། དབྱིངས་དང་ཡེ་ཤེས་མཁའ་ལ་མཉམ་ཞིང་། ཐམས་དང་ཤེས་རབ་ཟུང་དུ་འབྲེལ་བ་ལ་བསླབ་པར་བྱའོ། །དེ་ནི་སྤྱོད་པ་གཡུང་དྲུང་གི་ཀློང་ནས་མས་མཛེགས་པར་བསྟན་པའོ།།

	ལྟ་བ་ཡས་ཕུབ་བསྟན་པ།

	དེ་ནས་ལྟ་བ་དབྱིངས་ནས་ཡས་ཕུབ་པར་བྱ་བ་ལ་དོན་གསུམ་སྟེ། ལྟ་བའི་ངོ་བོ་དང་། ཉམས་སུ་ལེན་ཚུལ་དང་། ཡོན་ཏན་ནོ། །དང་པོ་ལྟ་བའི་ངོ་བོ་ནི། ཡེ་ནས་གཤེན་རབ་དགོངས་པ་འདི། །རང་བཞིན་རྣམ་པར་དག་པ་སྟེ། །དྲི་མ་དང་བྲལ་ཀུན་མཁྱེན་གྱིས། །ཐ་དད་སྒྲུབ་མེད་མངོན་སུམ་གསལ། །བོན་སྐུ་རྣམ་དག་མཐའ་ཡས་པས། །ཤེས་བྱའི་མཐའ་ལ་མི་གནས་ཏེ། །ཐམས་ཅད་ཀྱིས་སྟོང་སྐྱེ་འགག་མེད། །སྣང་སྟོང་སྤྲོ་བསྡུ་རྟག་ཆད་བྲལ། །དངོས་འཛིན་ཞེན་པ་ནམ་མཁར་སྟོར། །བཟུང་ཡུལ་བློ་ཡིའི་ཞེན་པ་བཅོམ། །རྩལ་མེད་ཡེ་སངས་རྒྱས་པ་ལ། །ལྷ་མེད་སྐུ་དང་ཞིང་ཁམས་མེད། །སྣང་བ་རྟོགས་པས་བཀྲིད་པ་ལ། །ལྷ་ཡི་སྐུ་དང་རྣམ་པར་སྣང་། །དེ་ལྟར་གནས་པའི་ཡེ་གཤེན་པ། །ཁས་ལེན་དང་བྲལ་ངར་འཛིན་སྟོར། །གལ་ཏེ་ངའོ་དྲི་ལྡན་ན། །ཡོན་ཏན་རྒྱ་མཚོའི་སྐམ་པར་འགྱུར། །དེས་ན་དྲི་མ་ཀུན་བཅོམས་པའི། །རང་དག་ལྟ་བའི་ལྟད་མོ་ཆེ། །མ་མཐོང་ཡུལ་ཀུན་འདིས་མཐོང་ཞིང་། །གཞོམ་ཞིག་འགལ་ཟླ་ཀུན་ལས་གྲོལ། །དེ་ནི་ལྟ་བའི་ངོ་བོ་བསྟན་པའོ། །དེ་ནས་ཉམས་སུ་ལེན་ཚུལ་ནི། སྦྱོར་བ་གཡུང་དྲུང་སེམས་ལྡན་པས། །དངོས་གཞི་མི་དམིགས་སྟོང་པ་ཉིད། །རྗེས་ལ་རྣམ་དག་སུམ་ལྡན་པས། །ཡུན་རིང་གོམས་པར་བྱས་པ་སྟེ། །རི་མཐོ་ས་གཙང་དབེན་གནས་སུ། །བཅོས་སླད་བྲལ་བར་བྱས་ལ་སྒོམས། །དེ་ལ་གོང་འཕེལ་ཁྱད་པར་འགྱུར། །སེམས་ཅན་རྣམས་ལ་སངས་རྒྱས་འབྱུང་། །དེ་ནས་ཡོན་ཏན་བསྟན་པ་ནི། །གང་ཞིག་དམན་པའི་ཐེག་པ་ལ། །བསྐལ་པ་གསུམ་དུ་འབད་པ་བས། །ཡེ་གཤེན་ཆེན་པོའི་ཐེག་པའི་ཕྱིར། གོམ་པ་གསུམ་འདོར་བསོད་ནམས་ཆེ། །དྲན་པས་ངན་སོང་སྒོ་ཁེག་ཅིང་། །སྐད་ཅིག་བསྒོམ་པས་མི་ལུས་ཐོབ། །ཡང་དག་ངང་ལ་གནས་འགྱུར་ན། །ཚེ་འདི་ཉིད་ལ་སེམས་དཔའ་འགྱུར། །རང་དོན་སྤང་བས་གཞན་དོན་འགྲུབ། །གཞན་དོན་བྱས་པས་སངས་རྒྱས་མཉེས། །ཐུགས་རྗེ་ཆེ་བས་ཀུན་འདྲེན་འགྱུར། །དེ་ནི་ལྟ་བ་ཡས་ཕབ་ནས། །དམན་པའི་ལྟ་བ་གཞན་ཞིག་གོ།།

	གཞི་སྙིང་རྗེ་ཆེ་ལ་བླངས་པ་བསྟ་པ།

	དེ་ནས་ཚིགས་བཅད་གསུམ་པོའི་དོན། སྙིང་རྗེ་ཆེ་ལ་གཞི་བླངས་ཏེ། དེ་དོན་རྣམ་པ་གསུམ་ཡོད་པ། སེམས་ཅན་ལ་དམིགས་སྙིང་རྗེ་ནི། དམྱལ་བ་ཡི་དྭགས་བྱོལ་སོང་སོགས། སྡུག་བསྔལ་མྱོང་བ་ཐམས་ཅད་ཀུན། རང་གི་དྲིན་ཅན་མ་གྱུར་མེད། འདི་དག་ལ་དམིགས་སྙིང་རེ་རྗེ། དེ་དོན་བྱང་ཆུབ་ཆེན་པོ་བྱ། རྐྱེན་ལ་དམིགས་པའི་སྙིང་རྗེ་ནི། བོན་རྣམས་རང་བཞིན་བདེན་མེད་ལ། དེ་དོན་མ་རྟོགས་དགྲ་དང་བགེགས། འབད་རྩོལ་བྱས་ནས་གནོད་བྱས་པས། རང་ལ་རང་གིས་རྔན་བགྲང་ཡིན། མ་རྟོགས་པ་འདི་སྙིང་རེ་རྗེ། མི་དམིགས་པ་ཡི་སྙིང་རྗེ་ནི། ཡེ་གཤེན་དགོངས་པ་སྤྲོས་བྲལ་ངང་། རང་རིག་རྟོགས་པའི་ནུས་མཐུ་ཡི། མ་རིག་ལོག་རྟོག་འགྲོ་བ་ལ། ཚད་མེད་སྙིང་རྗེ་བདལ་པར་འགྱུར། རྒྱས་པ་རྒྱ་ཆེའི་འབུམ་དུ་ལྟོས། འདིར་རྟོགས་སྙིང་རྗེ་བྱམས་གཉིས་བསྐྱེད། བྱམས་བྱས་རང་གཞན་དགའ་བར་འགྱུར། དགའ་འགུ་བཏང་སྙོམས་ཆེན་པོ་འཆར། ཚད་མེད་གཅིག་གིས་གཅིག་བསྐྱེད་འབྱུང་། 

	ཐམས་ཕ་རོལ་ཕྱིན་བཅུ་བསྟན་པ།

	དེ་ནས་ཚིགས་བཅད་བཞི་པའི་དོན། ཐམས་ནི་ཕ་རོལ་ཕྱིན་བཅུ་སྤྱོད། འདི་དོན་གསལ་བར་བསྟན་པ་ནི། དམིགས་མེད་སྦྱིན་པ་མ་གོད་ཡོངས་ལ་ཁྱབ། རྩ་བ་སེམས་ནི་དམིགས་པ་མེད་ལ་བརྟེན། བོན་དང་ཟང་ཟིང་ལུས་སྲོག་ཐམས་ཅད་སྦྱིན། གཉིས་འཛིན་རྗེས་འཛིན་བྲལ་བས་མ་གོད་པ། སེར་སྣ་མེད་ཅིང་མི་འཇིགས་ཆེན་པོར་ཁྱབ། མི་གཡོ་མི་འཁྲུགས་སྤྱོད་ཚུལ་ཁྲིམས་དང་ལྡན། །སེམས་བཟང་མི་གཡོ་ཡན་ལག་བསམ་པ་ཟིན། །རྟོགས་བཟང་མི་སྤྱོད་འཁྲུལ་དཔའ་ཞིང་བརྟན་སྟེ། །སྤྱོད་མཛེས་ཚུལ་བཟང་ཁྲིམས་ཐུབ་ཡོན་ཏན་ལྡན། །བདེ་ལྡན་བཟོད་པ་འགོགས་པའི་བྱུང་ཚོར་མེད། །རང་གཞན་གཉིས་ཀ་བདེ་བ་ལྡན་པར་ནུས། །གཞན་གྱི་གནོད་འགལ་དང་བླང་བཟོད་པ་སྟེ། །བོན་རྣམས་རང་བཞིན་མེད་རྟོགས་བྱུང་ཚོར་འགོག། ཐོགས་མེད་བརྩོན་འགྲུས་གསལ་འཁྱུག་འོད་དང་ལྡན། །དགེ་རྣམས་ཡང་དག་ཐོགས་པ་མེད་པར་འགྲུབ། །བསླབ་པ་གསུམ་ལྡན་ཡོན་ཏན་གསལ་བར་བྱེད། །ཉོན་མོངས་གསལ་ཞིང་འགྲོ་སྒྲོལ་འདི་བཞིན་ནོ། །འགྱུར་མེད་ཏིང་འཛིན་གཡུང་དྲུང་བསམ་གཏན་མཆོག །ནང་གི་སེམས་ཉིད་གཡོ་འཁྲུགས་འགྱུར་བ་མེད། །བརྩོན་པས་ཏིང་འཛིན་རབ་ཞི་གཡུང་དྲུང་ལྟར། །བོན་གྱི་སྙིང་པོ་བསམ་གཏན་ཐེག་པའི་མཆོག རྒྱུ་ལྔའི་བླ་མེད་ལྔ་རྫོགས་འབྲས་བུ་ལྔ། མ་རྩལ་ལྷུན་འགྲུབ་རྩལ་ཆེན་སྟོབས་དང་ལྡན། སྔར་སྦྱངས་ལྔས་འཕངས་རང་ལ་རྩོལ་མེད་ཡོད། ལྷུན་གྲུབ་སྐུ་དང་ཞིང་ཁམས་བསམ་ཡས་འགྱེད། རྩལ་ཆེན་སྟོབས་ལྡན་འགྲོ་བ་མ་ལུས་འདུལ། དགེ་རྒྱས་ཡུམ་ཆེན་སྲིད་པའི་རྒྱལ་པོ་ཡིན། དོགས་མེད་སྨོན་ལམ་མི་འགྱུར་རེ་དོགས་མེད། ཉོན་མོངས་གཞི་བཅོམ་དོགས་པའི་མཐའ་དང་བྲལ། སྨོན་ལམ་རྣམ་དག་ཡེ་ཤེས་ལྔ་དང་ལྡན། མི་འགྱུར་བརྟན་ཐོབ་ཡང་དག་ས་ལ་གནས། རྣམ་དག་ཡུམ་ཆེན་གནམ་ཕྱི་གུང་རྒྱལ་ཡིན། ཐུགས་རྗེ་གཙོ་མོ་ཐུགས་རྗེའི་བདག་ཉིད་ཅན། ཐུགས་རྗེ་ཚད་མེད་བཞི་ལྡན་འགྲོ་ལ་བསྟན། གཙོ་མོ་ཡུམ་ཆེན་སེམས་ཅན་དོན་ལ་དགོངས། ཐུགས་རྗེའི་བདག་ཉིད་སེམས་ཅན་གཞན་ཕྱིར་གནས། ཡེ་གཤེན་ཡུམ་ཆེན་ཐུགས་རྗེ་བྱམས་མ་ཡིན། མ་ཆགས་པད་མ་གཉིས་མེད་ཐབས་དང་ལྡན། མ་ཆགས་ཚོགས་ལམ་དོན་བཞིན་སྦྱོར་ལམ་གསལ། གཉིས་མེད་མཐོང་ལམ་དོན་སྟོན་ཐབས་ལྡན་བསྒོམ། ལམ་ལྔའི་བདག་ཉིད་ཐབས་ཀྱི་བྱམས་མ་ཡིན། ཤེས་རབ་གསལ་བ་ཀུན་གྱི་ཡུམ་གཅིག་མ། གཙོ་མོ་ཤེས་རབ་རྒྱལ་པོ་དྲི་མ་མེད། གསལ་བའི་ཡེ་ཤེས་ཅི་ལྟ་ཇི་སྙེད་མཁྱེན། ཀུན་གྱི་ཡུམ་གཅིག་སྙིང་རྗེའི་བདག་ཉིད་མ། འདི་ལྡན་ཐེག་པ་ཆེན་པོ་བླ་མེད་དེ། །མ་རྟོགས་བདུད་དང་ལོག་རྟོག་མུ་སྟེགས་པ། ཐེ་ཚོམ་ཐེག་དམན་མ་ལུས་བཤིགས་བྱེད་པའི། རྟགས་དང་མཚན་མ་སེང་གེའི་ང་རོ་ཡིས། འཁྲུལ་པའི་ལྟ་བ་ཀུན་འཇོམས་བླ་ན་མེད། ཡང་རྩེ་འདི་ཐོས་བླ་མེད་ཤེས་ནུས་ཡིན། ཡེ་གཤེན་ཀུན་སྤྱོད་ཀུན་འདུས་འབུམ་བཞིན་ནོ། །དེ་ལྟར་ཕ་རོལ་དུ་ཕྱིན་པ་བཅུ་པོ་ལ་ཡང་། ཡུམ་བཅུའི་སྐུ་དང་། བོན་དང་། ཡེ་ཤེས་རྩལ་སྟོབས་བླ་མེད་དཔག་ཏུ་མེད། འདིར་ནི་ཉམས་ལེན་གྲུབ་མཐའི་མདོ་ཙམ་བསྟན་པའོ། །རྒྱས་པ་རྒྱ་ཆེ་བའི་འབུམ་དུ་བསྟན་པ་ཡིན་ནོ། བྱམས་མ་ཆེན་མོ་རྩ་འབུམ་ལས་ཡེ་གཤེན་བཀོད་པ་དོན་གྱི་འབུམ་བསྟན་པའི་ལེའུ་སྟེ་བཅུ་བཞི་པའོ།།

	
བྱམས་མ་ཆེན་མོ་ལ་ཁམས་བརྒྱད་ཀྱི་ངོས་ནས་བསྟོད་པ།

